
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী


সেখানে কি স্থান নাই তাের? মা আমার,

তুই কি জগৎলক্ষী, জগতের ভার

পড়েছে কি তােরি পরে? নিখিল সংসার

তুই বিনা মাতৃহীনা, যাবি তারি কাছে

নূতন আদরে;—আমাদের মা কে আছে

তুই চলে' গেলে?






মালিনী





   আমি স্বপ্ন দেখি জেগে,

শুনি নিদ্রাঘােরে, যেন বায়ু বহে বেগে,

নদীতে উঠিছে ঢেউ, রাত্রি অন্ধকার,

নৌকাখানি তীরে বাঁধা—কে করিবে পার,

কর্ণধার নাই-গৃহহীন যাত্রী সবে

বসে' আছে নিরাশ্বাস—মনে হয় তবে

আমি যেন যেতে পারি—আমি যেন জানি

তীরের সন্ধান-মাের স্পর্শে নৌকাখানি

পাবে যেন প্রাণ—যাবে যেন আপনার

পূর্ণ বলে;—কোথা হ'তে বিশ্বাস আমার

এল মনে? রাজকন্যা আমি,—দেখি নাই

বাহির সংসার—বসে' আছি এক ঠাই

জন্মাবধি, চতুর্দ্দিকে সুখের প্রাচীর,

আমারে কে করে' দেয় ঘরের বাহির

